
ABSTRAK 

Projek yang telah dipilih bagi projek akhir ini ialah cadangan rekabentuk baru bagi ruang pameran KTM Motocross yang berlokasi di 

No. 250, Jalan Kamarudin Isa, 31400 Ipoh.Perak Darul Ridzuan. Dengan terhasilnya ruang pameran yang baru ini adalah 

diharapkan bahawa ia dapat meningkat dan memperkembangkan lagi pemiagaan mereka. Tema dan konsep juga diaplikasikan 

dalam kedua-dua ruang luaran dan dalaman untuk menonjolkan lagi nilai estetika dan juga nilai prestij ruang pameran tersebut. 

Antara kajian-kajian yang dijalankan termasuklah kajian pemilihan tapak, kajian temuramah, kajian pemerhatian .kajian kes dan 

kajian soal selidik. Tujuan kajian-kajian tersebut adalah untuk mengenal pasti dan menyelesaikan kelemahan yang ada. Kajian-

kajian yang telah dijalankan ini akan diterapkan di dalam proses rekabentuk, dengan tujuan mendapatkan satu rekabentuk yang 

menarik dan sesuai dengan imej korporat KTM sama ada dari segi fungsi dan nilai estetikanya. 

PENGHARGAAN 

Assalamualaikum w.b.t 

Alhamduliliah syukur ke hadrat lllahi kerana dengan rahmat dan limpah kumianya, saya telah berjaya menyiapkan laporan projek 

akhir ini dalam tempoh yang telah ditetapkan. Ribuan terima kasih diucapkan kepada En Othman Hassan sebagai penyelia laporan 

projek akhir ini yang telah banyak membantu proses penyempumaan laporan ini. Jutaan terima kasih yang tidak terhingga kepada 

Encik Mohd Haqqi dan Encik Suhaimi selaku pensyarah Rekabentuk Dalaman yang telah memberikan tunjuk ajar dalam 

menyiapkan laporan ini.Saya juga ingin mengucapkan setinggi-tinggi penghargaan kepada En Rozaini Rosdin dari Pyoor Cycle Sdn. 

Bhd. selaku cawangan KTM di Malaysia yang banyak member! maklumat dan sokongan dalam menyiapkan projek ini. Tidak lupa 

juga kepada beberapa pihak yang lain yang teiiibat secara langsung ataupun tidak langsung. Turut teiiibat dalam menjayakan 

laporan projek akhir ini iaitu kedua-kedua ibu bapa saya yang banyak memberikan dorongan. Sekalung penghargaan diucapkan 

kepada kakitangan UiTM Perak terutamanya para pensyarah dan khususnya rakan-rakan seperjuangan. Dengan itu semua jasa dan 

pengorbanan yang telah diberikan amatlah dihargai dan tidak mungkin dilupai hingga ke akhir hayat. Sekian, terima kasih. 

BAB 1.0 

PENGENALAN 

1.1 PENGENALAN PROJEK 
Projek merekabentuk cadangan rekabentuk baru bagi ruang pameran KTM Motocross yang berlokasi di No. 250, Jalan 

Kamarudin Isa, 31400 Ipoh.Perak Darul Ridzuan telah dipilih sebagai analisa projek akhir ini. Projek ini dipilih untuk 

merekabentuk ruang pameran mengikut kehendak klien. Cabaran yang perlu diambil ialah dari segi penggunaan bahan, 

kemasan, skim warna dan rekabentuk yang dihasilkan mesti mempunyai sesuatu yang baru dan mampu menarik pelangan. 

Rekabentuk ruang yang dicadangkan perlu berdasarkan imej korporat, misi dan visi syarikat ini. Selain itu, ruang pameran ini 

mesti mempunyai konsep yang beriainan dan kuat agar pengguna dapat merasa suasana dan memberi kesan positif kepada 

pekerja dan pelanggan. 

